
Inatsisartut suleriaasianni § 37 naapertorlugu apeqqutinnut Naalakkersuisut qujapput.

Apeqqutigisatit taakkununngalu akissutit tullinnguuttuni takunegarsinnaallutillu
atuarneqgarsinnaapput:

1. Nunatsinni suliffeqarfinnit aalajangersimasunit suliffeqarfiillu ataatsimut
isigalugit sulinngitsoortarneq pillugu paasissutissanik atorsinnaasunik
peqarpa?

Sulinngitsoortarnernut aaqqissuulluakkamik nalunaarsorneqartunik
Naatsorsueqgissaartarfiup nunatsinni suliffeqarfinni sulinngitsoortarnerit pillugit
nassuiaatitut atorsinnaasaanik massakkut soganngilag. Tunngaviatigut
sulinngitsoortarnernut paasissutissat suliffeqarfiit ogartussaasullu avataaneersut
akisussaaffigisaattut isigineqarput.

Nalunaarusiaq pisoqaq: "Holdningsundersggelse — Arbejdsstyrken i Grgnland
1997-2004”. "Qanoq isumagarnermik misissuineq - Kalaallit Nunaanni
sulisinnaasut 1997-2004" piginegaraluarpoq. Nalunaarusiami ilaatigut
misissugassatut anguniagaavoq kalaallit sulisinnaasut akornanni
sulinngitsoortarnerpassuit procentinngorlugu ilumut taamatut amerlatiginersut
ogaluttuaannaanersoq piviusuunersorluunniit paasiniarnissaa. Misissuineq
illogarfinni Nuummi, Paamiuni, Maniitsumi, Sisimiuni, llulissani, Aasianni aamma
Qasigiannguani ingerlannegarpoq.

2. Akissut naamiuppat: Kisitsisinik pissarsiniartogarnissaa
pilersaarutigineqarpa?

Naalakkersuisut sulinngitsoortarnerit pillugit paasissutissaasinnaasunik allanik
pissarsiniartoqarnissaanik massakkut pilersaaruteqanngillat, taamaattorli
kalaallit akornanni sulisartut sulinngitsoortarnerat pillugu paasissutissanik
kingullernik pitsaanerusunillu pisariaqartitsisoqarnera paasisinnaallugu.
Taamatut sulisogarnissaa annertusussaavoq, tamatumunngalu aningaasanut
inatsimmi aningaasanik immikkoortitsisoqarnissaa pisariaqartinnegartussaalluni.

